
Ortayaşlı sağlam insanın ağciyər alveollarından qana sakitlik halında 1deq-ə ərzində 300ml-ə qədər oksigen keçir, atmosfer havasına isə təxminən həmin qədər karbon qazı verilir. Fiziki gərginlik zamanı orqanizmin mənimsədiyi oksigenin və xarici mühitə verdiyi karbon qazının miqdarı 3-4 dəfə artır. 
Tənəffüs qazları alveollardan kapilyarlara diffuziya yolu ilə keçir. Kapilyarların başlanğıc hissəsində oksigenin parsial təzyiqi alveollardakına nisbətən az olur, eritrositlər kapilyarlarla hərəkət etdikcə oksigenlə zənginləşir. Ağciyərlərə gələn qanda oksigenin parsial təzyiqi 40 mm.c.st olur.
 Ondan geriyə qayıdan qanda isə təxminən 100mm.c.st olur. Ağciyər kapilyarlarından keçən qanda karbonun parsial təzyiqi tədricən azalır: kapilyarların başlanğıc hissəsində   pCO2 46mm.c.st sonunda isə 40mm.c.st.
Qazların diffuziyası ağciyər alveolyarlarının sahəsindən, onların membranlarının qalınlığından və alveolyar havada qazların parsial təzyiqindən asılıdır. Ağciyər ödemi, pnevmoniya  və atelektaz kimi xəstəliklər alveolların ümumi sahəsinin azalması ilə müşayiət olunur. Ağciyər şiş, eksudat və hava vasitəsilə sıxıldıqda da alveolların sahəsi azalır.
Belə hallarda qazların diffuziyası pozulur. Alveol və kapilyarın membranları qalınlaşdığda oksigenin diffuziyası pozulur. Nəfəs alınan havada oksigenin miqdarı azaldıqda və ağciyər ventilyasiyası pozulduqda alveolyar havada pO2 azalır.
Bu oksigenin diffuziyasının kəskin şəkildə pozulmasına səbəb olur. 
Tənəffüs orqanlarının xəstəlikləri zamanı CO2-nin diffuziyası nisbətən az dəyişikliyə uğrayır. Çünki CO2 bioloji membranlardan oksigenə nisbətən 20 dəfə sürətlə keçir. 
Testlər:
1. Qanın oksigen tutumunun kəskin azalması hansı tip hipoksiya üçün
xarakterikdir?
A) sirkulyator
B) respirator
C) ekzogen (hipoksik)
D) histotoksik
E) hemik
2. Oksigenin aktiv formasına aiddir:
A) HbCO
B) CO
C) MetHb
D) HbO2
E) H2O2
3. Bu patologiya zamanı alveolyar diffuziya pozulur:
A) bronxial astma
B) bronxit
C) ağciyərin interstisial ödemi
D) traxeit
E) asfiksiya
4. Oksigenin ağciyərlərdən toxumalara nəql olunmasının pozulma səbəbi deyil:
A) oksihemoqlobinin dissosiasiyasının zəifləməsi
B) qanın cərəyan sürətinin azalması
C) anemiya
D) qanın cərəyan sürətinin artması
E) ürək-damar çatışmazlığı
5. Ağciyər ödeminin patogenezinə aid deyil:
A) hidrostatik mexanizm
B) böyük qan dövranında durğunluq
C) osmotik mexanizm
D) kiçik qan dövranında durğunluq
E) alveolyar membranın keçiriciliyinin artması
